
Elisabeth von Eberstein trifft testamentarische Verfiigungen zu Gunsten
einer Reihe von Klostern und Kirchen, in erster Linie der Kldster
Frauenalb, Herrenalb und Lichtental, zum Zweck einer Jahrzeitstiftung fir
sich und ihren Gemahl Otto den Jingeren von Eberstein.

Ohne Ortsangabe, 1278. Februar 16.

Noverint universi [presentem paginam inspecturi seu audituri, quod ego Eli-
sableth domina de Eberstein pro salute anime mee, mariti mei O[ttonis iu-
nioris de Eberstein nec non patris mei et mat|ris mee testamentum meum sic
vivens ordinare decrevi piis locis et personis subscriptis [pia permota consi-
deratione,| ut mortua vivere! videar receptura in terra viventium portionem.
Primo quidem lego et ordino dari de b|onis sitis| in Gozbolsheim obligatis
mihi pro quingentis marcis argenti XX marcas claustro dominarum de Alba
post meam mortem, monachis vero de Alba XII marcas, item claustro do-
minarum Lucide Vallis X marcas argenti, interposito tali pacto, quod dicta
cenobia debent cum dicta pecunia bona in usus proprios comparare et ce-
lebrare diem anniversarii mei cum memoria predictorum. Ipso quoque die
tam monachis quam munialibus debet servitium refectionis inpendi, quod si
subtractum fuerit et non datum in locis predictis, volo et statuo, quod ex
hoc ipsa bona ad meos heredes proximos revertantur. Dictum etiam clau-
strum dominarum de Alba lumen perpetuum cum dictis bonis comparabunt,
quod die ac nocte ardeat in claustro predicto. Item lego dari et constituo
IV marcas fratribus Minoribus in Phorzheim, item in Spira Predicatoribus
duas marcas et Minoribus fratribus duas marcas, item in Argentina Predica-
toribus duas marcas et Minoribus duas marcas, item ecclesie de Genresbach
lego tres marcas et ecclesie [de] Gozbolsheim tantumdem ad lumen utrobi-
que perpetuum comparandum. Si autem dicta pecunia predictis piis locis
et personis, ut dictum est, non fuerit persoluta, tunc heredes et successo-
res predicti oppidi in Gozbolsheim et predictorum bonorum dare tenebuntur
singulis annis predicto claustro dominarum de Alba VII libras et claustro
monachorum IV libras, claustro vero dominarum Lucide Vallis tres libras et
dimidiam, item fratribus Minoribus de Phorzheim IV maltra siliginis, item in
Spira Predicatoribus duo maltra siliginis et Minoribus fratribus tantumdem,
item in Argentina Predicatoribus duo maltra siliginis et Minoribus fratri-
bus tantumdem, item ecclesie in Genresbach libram Hallensium et ecclesie

in Gozbolsheim tantumdem, donec peccunia per me legata et ordinata, sicut
superius est premissum, dictis locis et personis fuerit integre persoluta. Cuius
rei testes sunt: prepositus dominarum de Alba, gardianus de Phorzheim, H.
decanus de Gozbolsheim, H. viceplebanus de Genresbach et capellanus novi
castri de Eberstein ad hoc vocati specialiter et rogati. Super omnibus autem
premissis accessit voluntas mariti mei Ottonis iunioris de Eberstein et facta
sunt de ipsius beneplacito et consensu. In cuius rei memoriam et cautelam
sigillo meo et dicti mariti mei presens littera est munita.

Acta sunt autem hec anno domini MCCLXXVIII, XIV. kalendas Marci.

Der Textabdruck folgt dem Original.

Die Urkunde ist in den ersten Reihen durch M&ausefraft verdorben, in die Liicken
wiirden die in | | eingesetzten Worte oder dhnliche gerade hineinpassen.

Von den 2 abhangend befestigt gewesenen Siegeln ist noch ein Rest des zweiten
vorhanden, abgerissen und wieder verkehrt angenédht: die Rose von Eberstein, von
der Umschrift nur noch einzelne Buchstaben erhalten.

